КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
«Меставывса тӧдчанлуна ӧтувъя вӧдитчан автомашина туйяс видзӧм вылӧ Коми Республикаса республиканскӧй сьӧмкудйысь субсидияяс сетан правилӧяс вынсьӧдӧм йылысь» Коми Республикаса Веськöдлан котырлöн 2011 во ӧшым тöлысь 29 лунся 631 №-а шуöмö вежсьöмъяс пыртöм йылысь
Коми Республикаса Веськöдлан котыр шуис:
1. Пыртны «Меставывса тӧдчанлуна ӧтувъя вӧдитчан автомашина туйяс видзӧм вылӧ Коми Республикаса республиканскӧй сьӧмкудйысь субсидияяс сетан правилӧяс вынсьӧдӧм йылысь» Коми Республикаса Веськöдлан котырлöн 2011 во ӧшым тöлысь 29 лунся 631 №-а шуöмö татшӧм вежсьöмъяс:

Меставывса тӧдчанлуна ӧтувъя вӧдитчан автомашина туйяс видзӧм вылӧ Коми Республикаса республиканскӧй сьӧмкудйысь субсидияяс сетан правилӧясын, мый вынсьӧдӧма шуӧмӧн (содтӧд):

1) 1 пункт гижны тадзи:

«1. Меставывса тӧдчанлуна ӧтувъя вӧдитчан автомашина туйяс видзӧм вылӧ Коми Республикаса республиканскӧй сьӧмкудйысь субсидияяс сетсьӧны сійӧ муниципальнӧй юкӧнъясса меставывса сьӧмкудъяслы, кутшӧмъяслы асэмбурӧ 2010 во тӧвшӧр тӧлысь 1 лунсянь сетӧма ӧтувъя вӧдитчан автомашина туйяс, кутшӧмъяс вӧлісны Коми Республикаса канму эмбурын да критерийяс серти эз пырны Коми Республикаса дінмуса либӧ муниципальнӧйкостса тӧдчанлуна ӧтувъя вӧдитчан автомашина туйяс дорӧ, медым могмӧдны сьӧмӧн муниципальнӧй юкӧнъяслысь ӧтув рӧскод обязательствояссӧ найӧс видзӧм кузя (водзӧ лӧсялӧмӧн — субсидияяс, рӧскод обязательствояс, сетӧм туйяс).»;

2) содтыны татшӧм выль  2 — 5 пунктъяс:

«2. Муниципальнӧй юкӧнъяс серти субсидияяссӧ арталӧ Коми Республикаса туй агентство (водзӧ — Агентство) ӧчереднӧй финансӧвӧй во вылӧ меставывса сьӧмкудъяслӧн рӧскодлӧн прогнознӧй коланлун ыджда серти да сетӧм уджъяслысь транспортно-эксплутационнӧй  характеристикаяс, удж сикасъяс да мында тӧд вылӧ босьтӧмӧн, мый артыштӧма 2010 во вылӧ Коми Республикаса дінмуса либӧ муниципальнӧйкостса тӧдчанлуна ӧтувъя вӧдитчан автомашина туйяс видзӧм вылӧ сьӧм рӧскод нормативъяс лӧсьӧдігӧн, да сьӧм да материальнӧй ресурс петкӧдласъяс тӧд вылӧ босьтӧмӧн, мый артыштӧма ӧчереднӧй финансӧвӧй во вылӧ  Коми Республикаса дінмуса либӧ муниципальнӧйкостса тӧдчанлуна ӧтувъя вӧдитчан автомашина туйяс видзӧм вылӧ сьӧм рӧскод нормативъяс лӧсьӧдігӧн, мый вынсьӧдӧма Коми Республикаса нормативнӧй инӧда акт серти.

3. Муниципальнӧй юкӧнъяс костын субсидияяс юклӧны Коми Республикаса Веськӧдлан котырлӧн нормативнӧй инӧда актӧн.

4. Субсидияяс сетан условиеӧн лоӧ сэтшӧмтор, кор  муниципальнӧй юкӧнъяслӧн сьӧмкудъясын эм лӧсялана рӧскод обязательство збыльмӧдӧм вылӧ сьӧмкуд ассигнованиеяс,  мый сьӧмӧн могмӧдан источникнас тшӧтш лоӧ субсидия.

5. Рӧскод обязательство ӧтув сьӧмӧн могмӧдан тшупӧдсӧ, мый сьӧмӧн могмӧдан источникнас тшӧтш лоӧ субсидия, урчитӧны рӧскод обязательствоысь 99 прӧчент мында.»;

3) 2 пункт лыддьыны 6 пунктӧн, кӧні медводдза абзацсӧ гижны тадзи:

«6. Субсидияяссӧ сетӧ Агентство сы мында, мыйта урчитӧма субсидия юклӧм вынсьӧдӧм йылысь Коми Республикаса Веськӧдлан котырлӧн нормативнӧй инӧда актӧн, Коми Республикаса республиканскӧй сьӧмкудлӧн сьӧмкуд роспись да Коми Республикаса республиканскӧй сьӧмкудлӧн кассӧвӧй план серти сьӧмкуд обязательствояслӧн урчитӧм лимитъяс мында субсидияяс сетӧм йылысь артмӧдчӧмъяс вылӧ подуласьӧмӧн, мый кырымалӧма Агентство да муниципальнӧй районъясса (кар кытшъясса) меставывса асвеськӧдлан органъяс костын (водзӧ — Артмӧдчӧм).»;

4) 3 пункт лыддьыны 7 пунктӧн;

5) 4 пункт лыддьыны 8 пунктӧн, кӧні медводдза абзацсӧ гижны тадзи:

«8. Субсидияяссӧ сетӧ Агентство тайӧ Правилӧяслӧн 4 пунктӧн урчитӧм субсидияяс сетан условиеясӧ меставывса асвеськӧдлан органъясӧн кутчысьӧм дырйи.»;

6) 5 — 11 пунктъяс лӧсялӧмӧн лыддьыны 9 — 15 пунктъясӧн.

2. Тайö шуöмыс вынсялö сійöс примитан лунсянь.
Коми Республикаса Юралысь

Сыктывкар

2012 вося лöддза-номъя тöлысь 5 лун 

